
UMUMIY O‘RTA TA’LIM MAKTAB O‘QUVCHILARINING DASTURLASHGA 

OID ALGORITMIK FIKRLASHINI RIVOJLANTIRISH METODIKASI 

Ravshanova Gulhayo Azamatovna 

Navoiy davlat pedagogika instituti 

Annotatsiya: Ushbu maqolada umumiy o‘rta ta’lim maktablarida o‘quvchilarning 

dasturlashga oid algoritmik fikrlashini rivojlantirish modeli va unda foydalanish bo‘yicha 

taklif va tavsiyalar keltirilgan. 

Tayanch so‘zlar: dasturlash, algoritmik fikrlash, kognitiv fikrlash, o‘qitish 

texnologiyasi. 

 
МЕТОДИКА РАЗВИТИЯ АЛГОРИТМИЧЕСКОГО МЫШЛЕНИЯ О 

ПРОГРАММИРОВАНИИ У УЧАЩИХСЯ СРЕДНЕЙ 

ОБЩЕОБРАЗОВАТЕЛЬНОЙ ШКОЛЫ 

Равшанова Гульхаё Азаматовна 

Навоийский государственный педагогический институт 

Аннотация. В данной статье представлена модель развития 

алгоритмического мышления учащихся о программировании в общеобразовательных 

школах, а также предложения и рекомендации по ее использованию.  

Ключевые слова: программирование, алгоритмическое мышление, когнитивное 

мышление, технология обучения. 

 
METHOD OF DEVELOPING ALGORITHMIC THINKING ABOUT 

PROGRAMMING IN STUDENTS OF SECONDARY SCHOOL 

Ravshanova Gulhayo  

Navoi State Pedagogical Institute 

Abstract. This article presents a model for the development of students' algorithmic 

thinking about programming in comprehensive schools, as well as proposals and 

recommendations for its use. 

Key words: programming, algorithmic thinking, cognitive thinking, learning 

technology. 
 

Kirish. Har qanday jarayon algoritmik fikrlash orqali amalga oshiriladi. 

Muammolarni tuzish va yechish san’ati maxsus aqliy qobiliyatni - algoritmik 

fikrlashni talab qiladi. Algoritmik fikrlash muammolarni yechishga qaratilgan aqliy 

harakatlar va usullar majmui bo‘lib, bunda inson faoliyatining o‘ziga xos mahsuli 

bo‘lgan algoritm yaratiladi [1]. 

Ushbu fikrlash usuli formallik, mantiqiylik, aniqlik, har qanday mavhum 

g'oyani izchil ko'rsatma bilan ochib berish qobiliyati orqali ajralib turadi. Bu g`oyani 

bosqichma-bosqich amalga oshirilishi yordamida muammo yechiladi. Shu bilan birga 

dasturlashni muvaffaqiyatli o'rganishga yordam beradi [2-3]. 

Bunday muammolardan biri umumiy o‘rta ta’lim maktablari Informatika va 

axborot texnologiyalari fanidan dasturlashga oid mavzularini o‘rganishdir. Ushbu 

mavzularni o'rganishda buyruqlar ketma-ketligini tuzish, tuzilgan dasturni 

bosqichma-bosqich bajarish kabi vazifalar bajarishda o‘quvchilar turli muammolarga 

duch keladi [4-7]. Ushbu muammolarning yechimlaridan biri, o‘quvchilarning 

algoritmik fikrlashini rivojlantirishdan iborat. 

Adabiyotlarning tahlili. Bugungi kunda umumiy o‘rta ta’lim maktablarida 

o‘quvchilarning dasturlashga oid algoritmik fikrlashini rivojlantirish dolzarb 

muammolardan biri bo‘lib qolmoqda. Ushbu muammolarni bartaraf etish uchun 

dasturlash texnologiyalarini o‘qitishning shakl, usul va vositalarini takomillashtirish 

taqozo etiladi. 

Bu borada mamlakatimiz va Mustaqil Davlatlar Hamdo‘stligi olimlari 

tomonidan, xususan A.A.Abduqodirov, N.A.Otaxanov, M.R.Fayziyeva, 

U.M.Mirsanov, N.M.Babaxodjayeva, O.K.Tixomirov, M.V.Martinov, 

N.V.Gorodetskoy, S.I.Maradjabov, R.M.Magamedov, P.Bovi, J.K.Nurbekova 

T.P.Pushkareva, A.I.Gazeikina, I.V.Gavrilova, T.N.Lebedova, A.N.Stas, 

N.F.Dolganova, F.V.Shkarban, S.O.Altuxova kabi tadqiqotchi va olimlar tomonidan 

ilmiy izlanishlar olib borilgan. 

Mazkur olimlarning tadqiqotlari tahlili natijasida ma’lum bo‘ldiki, Mustaqil 

Davlatlar Hamdo‘stligida algoritmik fikrlash sohasida olib borilayotgan pedagogik 

ilmiy-tadqiqot ishlari asosan oliy ta’lim muassasasi talabalarining dasturlashga oid 

algoritmik fikrlashini rivojlantirish yuzasidan bajarilgan. 

Ammo ularning tadqiqotlarida umumiy o‘rta ta’lim maktablarida 

o‘quvchilarning dasturlashga oid algoritmik fikrlashini rivojlantirish metodikasini 

takomillashtirishga doir tadqiqotlar yetarlicha tadqiq etilmagan. Shu bois, 

o‘quvchilarning dasturlashga oid algoritmik fikrlashini rivojlantirish pedagogikaning 

dolzarb sohalaridan bir sanaladi. Buning uchun umumiy o‘rta ta’lim maktablarida 

o‘quvchilarning dasturlashga oid algoritmik fikrlashini rivojlantirishning usul va 

vositalarini takomillashtirish talab etiladi. 

Tadqiqot metodologiyasi. Umumiy o‘rta ta’lim maktablarida dasturlashni 

o‘rgatishdagi ta’limiy maqsad natijalariga erishish uchun o‘quvchilarda algoritmik 

fikrlashni shakllantirish talab etiladi [7-10]. 

Bu borada tadqiqotсhi S.I.Maradjabovning fikriga ko‘ra, o‘quvchilarning 

algoritmik fikrlashini rivojlantirish uchun quyidagilarga e’tibor qaratish lozim: 

algoritm tuzishning pedagogik va psixologik shartlarini aniqlash, aniq harakatlar va 

ularni bajarish ketma-ketligini ishlab chiqish, faoliyat obyekti va subyekti o‘rtasidagi 

munosabatlar tizimini takomillashtirish [11]. 

Ushbu talablar asosida umumiy o‘rta ta’lim maktablarida kasbiy va pedagogik 

tayyorgarlik jarayonida algoritmik fikrlashni shakllantirish, o‘quvchilarning kasbiy 

tayyorgarligi mazmunining asosini tashkil etadi hamda nazariy va amaliy materiallar 

bilan ishlashning optimal nisbatiga qaratilgan o‘quv jarayonining maxsus tashkil 

etilishini ta’minlaydi. Shu sababli, o‘quvchilarning kasbiy va pedagogik 

tayyorgarligida algoritmlash va dasturlashga oid algoritmik hamda mantiqiy 

fikrlashini rivojlantirish alohida ahamiyat kasb etadi. 

Shu bois kasbiy va pedagogik tayyorgarlik jarayonida o‘quvchilarning 

algoritmik fikrlashini shakllantirish quyidagi bosqichlarda amalga oshirish maqsadga 

muvofiq hisoblanadi: 

1. Tashkiliy bosqich. Ushbu bosqich o‘zaro bog‘liq komponentlar ketma-

ketligidan iborat: o‘quvchilarning ta’lim olish muhitini individual xususiyatlariga 

moslashtirish; o‘quv jarayonida ko‘nikma va malakalarini shakllantirish; 

o‘quvchilarning voqelikni o‘zgartirishga ichki munosabatini va ijobiy motivatsiyasini 

shakllantirish. 

2. Amaliy bosqich. Ushbu bosqich quyidagi komponentlardan iborat: 

o‘quvchilarning bilim olish samaradorligini oshirishga qaratilgan ta’lim faoliyatini 

o‘zgartirish uchun asos bo‘lgan muammoli vaziyatdan xabardor bo‘lish; muammoli 

vaziyatni diagnostikasi: dolzarb, muhim vazifalarni shakllantirish, o‘quvchilarning 

haqiqiy bilim, ko‘nikma va malakalarini nazorat qilish. 

3. Natijaviy bosqich. Ushbu bosqich mustaqil kasbiy va pedagogik faoliyatga 

o‘tish bilan tavsiflanadi. Bir bosqichdan ikkinchisiga izchil o‘tish o‘quvchilarning 

ta’lim faoliyatining asosiy sabablarini, boshlang‘ich ta’lim ko‘nikmalari va 

qobiliyatlarini, ularning mustaqil kasbga tayyorligini aniqlashga qaratilgan 

motivatsion, mazmunli va yo‘naltiruvchi komponentlarni hisobga oluvchi pedagogik 

faoliyatdir. 

Ushbu bosqichlar asosida o‘quvchilarning algoritmik fikrlashini 

rivojlantirishga oid tadqiqotchilar tomonidan izlanishlar olib borilgan. Xususan, 

R.M.Magamedov tadqiqotida bo‘lajak informatika o‘qituvchisining obyektga 

yo‘naltirilgan dasturlashga oid tizimli-mantiqiy fikrlashini shakllantirish 

muammolarini o‘rgangan. Uning fikriga ko‘ra algoritmik fikrlash jarayoni ma’lum 

amallar - tahlil, sintez, taqqoslash, umumlashtirish, fikrlash qobiliyat sifatida 

shakllanadi va ijodiy qobiliyati rivojlanadi. Buning uchun tizimli-mantiqiy 

tafakkurning rivojlanishi, uning tarkibiy qismlarini (tahlil, sintez, taqqoslash, 

umumlashtirish, tasnif) rivojlanishini taqoza etadi[12]. I.V.Gavrilova maktab 

informatika darslaridagi algoritmik muammolarga oid izlanishlar olib borgan. U 

o‘quvchilarning dasturlashga oid algoritmik fikrlashini rivojlantirishda trit-

metodologiyasidan foydalanishni taklif qilgan. Uning fikriga ko‘ra, algoritmik 

fikrlashning rivojlanish darajasi bilan belgilanadigan algoritmlarni tuzish 

qobiliyatining past darajada shakllanishi quyidagi sabablarga bog‘liq[13]: 

matematikani dasturlashga bog‘lash qiyinchiligi; algoritmlarni o‘qitishning mavjud 

usullarida, o‘quvchilarning kognitiv fikrlashiga yetarlicha e’tibor qaratilmaganligi. 

Yuqorida keltirilgan muammolarni bartaraf etish maqsadida tadqiqot doirasida 

o‘quvchilarning dasturlashga oid algoritmik fikrlashini rivojlantirish modeli ishlab 

chiqildi (1-rasm). 

1-rasm. O‘quvchilarning dasturlashga oid algoritmik fikrlashini rivojlantirish 

modeli 

1-rasmda keltirilgan model umumiy o‘rta ta’lim maktablarida o‘quvchilarning 

dasturlashga oid algoritmik fikrlashini rivojlantirishga qaratilgan. Ushbu modelda 

o‘quvchilarning dars va darsdan tashqari o‘quv faoliyatini muammoli ta’lim, shaxsga 

Maqsad: umumiy o‘rta ta’lim maktab o‘quvchilarining dasturlashga oid  

algoritmik fikrlashini rivojlantirish 

 

 

N
az

o
ra

t 
v
a 

ta
h
li

l 
b
o
sq

ic
h

i 

Baholash darajalari 

Past O‘rta Yuqori 

Dasturlashga oid algoritmik fikrlashi 

rivojlangan o‘quvchi 

Natija 

A
m

al
iy

 b
o
sq

ic
h

 

O‘quvchilarning dasturlashga oid algoritmik fikrlashini rivojlantirish 

bosqichlari 

Tanqidiy fikrlashini rivojlantirish 

Motivatsiyasini 

oshirish 

Ijodiy qobiliyatini 

rivojlantirish 

Moslashuvchanlikni 

shakllantirish 

T
as

h
k
il

iy
 v

a 
te

x
n
o
lo

g
ik

 b
o
sq

ic
h

 

Vositalar Ta’lim 

texnologiyasi 

Topshiriqlar 

Elektron ta’lim 

resurslari, video 

darslar 

 

 

Muammoli ta’lim 

Reproduktiv 

Produktiv 
Qisman izlanishli 

Kreativ 

Tabiiy 

jarayonlarni 

algoritmlash 

Masalalarni 

dasturlash 

Amaliy loyihalar 

tayyorlash 



“Elektron ta’lim” – “Электронное обучение” – “E-learning” September,  2024, No3, Vol. 5 ISSN2181-1199 

 

 65 

yo‘naltirilgan ta’lim texnologiyalari asosida tashkil etish taklif etilgan bo‘lib, buning 

natijasida quyidagilarga erishiladi: 

- dasturlash tillari bilan ishlash ko‘nikmalari shakllanadi va rivojlanadi; 

- turli masalalarni dasturlash malakasiga ega bo`ladi; 

- dasturlash tillari yordamida turli amaliy dasturlar va loyihalar tayyorlashga 

oid kompetentligi rivojlanadi. 

Tahlil va natijalar. O‘quvchilarning dasturlashga oid algoritmik fikrlashini 

rivojlantirishga qaratilgan tajriba-sinov ishlari olib borildi. Tajriba-sinov ishlari 2024-

yilda Navoiy viloyati, Navoiy shahar 15-umumiy o‘rta ta’lim maktabining 6-sinf 

o‘quvchilari o‘rtasida o‘tkazildi. 

Bunda tajriba va nazorat guruhlari uchun jami 63 nafar o‘quvchi jalb etildi. 

Tajriba-sinov ishlari uch bosqichda olib borildi: ta’kidlovchi; shakllantiruvchi; 

yakunlovchi. Tajriba-sinov ishining ta’kidlovchi bosqichida o‘quvchilar bilan 

dasturlash tillarining asosiy xususiyatlariga oid suhbat va kuzatuvlar olib borildi.  

Shakllantiruvchi bosqichda taklif etilayotgan model tajriba guruhiga 

qo`llanildi.  

Yakunlovchi bosqichida tajriba va nazorat guruhidagi o‘quvchilarning 

natijalarni ishonchliligini tekshirish maqsadida Styudent-Fisher kriteriyasi asosida 

matematik-statistik tahlili qilindi. 

Mazkur kriteriyadan foydalanishda tanlanmalar uchun mos o‘rta qiymatlar 

tajriba guruhining o‘rtacha o‘zlashtirish ko‘rsatkichi nazorat guruhiga nisbatan yuqori 

ekanligi, ya’ni 11  % ga oshganligi ma’lum bo‘ldi. 

Xulosa va takliflar. O‘quvchilarning dasturlashga oid algoritmik fikrlashini 

rivojlantirishda yuqorida qayd etilgan modeldan foydalanishni tavsiya etamiz. Ushbu 

model o‘quvchilarning dasturlashga oid motivatsiyasini va ijodiy qobiliyatini 

oshirishga, kreativ va kognitiv fikrlashini hamda amaliy ko‘nikmalarini rivojlantiradi. 

Buning natijasida o‘quvchilarning dasturlashda oid zaruriy kompetensiyalari 

shakllanadi. 

Umumiy o‘rta ta’lim maktablarida o‘quvchilarning dasturlashga oid algoritmik 

fikrlashini rivojlantirishda darslarni shaxsga yo‘naltirilgan va muammoli o‘qitish 

texnologilarini hamda zamonaviy elektron ta’lim resurslari bilan integratsiyalash 

asosida tashkil etish masqsadga muvofiq hisoblanadi.  

Umumiy o‘rta ta’lim maktablarida o‘quvchilarning dasturlashga oid algoritmik 

fikrlashini rivojlantirishda, ularning mustaqil o‘quv faoliyatini tashkil etishning 

didaktik ta’minotini kuchaytirishni taqoza etadi.  

